ՀԱՐՑԱՇԱՐ
Հաշվապահական հաշվառման մասին
«Հաշվապահական հաշվառման մասին» ՀՀ օրենքի համաձայն, հաշվապահական հաշվառումն իրենից ներկայացնում է՝
1. Կազմակերպության ակտիվների, սեփական կապիտալի, պարտավորությունների վիճակի ու շարժի վերաբերյալ, դրամական արտահայտությամբ, տեղեկատվության հավաքման, գրանցման և ընդհանրացման համակարգ՝ տնտեսական գործառնությունների համընդհանուր և անընդհատ փաստաթղթային հաշվառման միջոցով:

(«Հաշվապահական հաշվառման մասին» ՀՀ օրենք, 5-րդ  հոդված, 1-ին մաս)

Ովքե՞ր են պարտավոր վարել հաշվապահական հաշվառում.

1. Բոլոր կազմակերպությունները:
 («Հաշվապահական հաշվառման մասին» ՀՀ օրենք, 5-րդ  հոդված, 1-ին մաս)

Ո՞վ (քեր) է (են) ստորագրում Ֆինանսական հաշվետվությունները:

1. Կազմակերպության ղեկավարը և գլխավոր հաշվապահը:
 («Հաշվապահական հաշվառման մասին» ՀՀ օրենք, 6-րդ  հոդված, 2-րդ մաս)

Ո՞վ է պատասխանատվություն կրում հաշվապահական հաշվառումը կարգավորող իրավական ակտերի պահանջներին համապատասխան հաշվապահական հաշվառում կազմակերպելու համար:
1. Կազմակերպության գործադիր մարմնի ղեկավարը:
 («Հաշվապահական հաշվառման մասին» ՀՀ օրենք, 11-րդ  հոդված, 1-ին մաս)

Ի՞նչ արժույթով է վարվում հաշվապահական հաշվառումը.

1. Հայաստանի Հանրապետության արժույթով` հայկական դրամով:
 («Հաշվապահական հաշվառման մասին» ՀՀ օրենք, 13-րդ  հոդված, 1-ին մաս, ա) կետ)

Սկզբնական հաշվառման փաստաթղթում ո՞ր վավերապայմանը (ռեկվիզիտը) պարտադիր չէ.
1. Կազմողի անուն, ազգանունը և ստորագրությունը:

(«Հաշվապահական հաշվառման մասին» ՀՀ օրենք, 14-րդ  հոդված, 2-րդ մաս)

Սկզբնական հաշվառման փաստաթղթերում առկա տեղեկատվությունը հավաքվում և համակարգվում է`
1. Հաշվապահական հաշվառման գրանցամատյաններում:
 («Հաշվապահական հաշվառման մասին» ՀՀ օրենք, 15-րդ  հոդված, 1-ին մաս)

Ովքե՞ր են կրում պատասխանատվություն գրանցամատյանները ժամանակին և ամբողջական կազմելու համար.

1. Դրանք վարող անձինք:
 («Հաշվապահական հաշվառման մասին» ՀՀ օրենք, 15-րդ հոդված, 3-րդ մաս)

Ինչպիսի՞ ուղղումներ չի թույլատրվում կատարել գրանցամատյաններում.

1. Չծանուցված:
 («Հաշվապահական հաշվառման մասին» ՀՀ օրենք, 15-րդ հոդված, 4-րդ մաս)

Ինչպե՞ս է հաստատվում ուղղումը գրանցամատյաններում.
1. Գրանցամատյանն ստորագրելու իրավունք ունեցող անձի ստորագրությամբ` նշելով ուղղման տարին, ամիսը և ամսաթիվը:
(«Հաշվապահական հաշվառման մասին » ՀՀ օրենք, 15-րդ  հոդված, 4-րդ մաս)

 Ո՞վ է որոշում հաշվապահական հաշվառման փաստաթղթերն ստորագրելու իրավունք ունեցող անձանց շրջանակը:
1. Կազմակերպության ղեկավարը:
 («Հաշվապահական հաշվառման մասին» ՀՀ օրենք, 16-րդ  հոդված  

Հաշվապահական հաշվառման և հաշվետվությունների տվյալների արժանահավատությունն ապահովելու նպատակով կազմակերպությունն.

1. Անցկացնում է ակտիվների և պարտավորությունների գույքագրում:
 («Հաշվապահական հաշվառման մասին» ՀՀ օրենք, 17-րդ  հոդված, 1-ին մաս)

Ո՞ր մարմինն է սահմանում պարտադիր գույքագրումների դեպքում գույքագրման օբյեկտների կազմը, անցկացման կարգը և ժամկետները.

1. Հայաստանի Հանրապետության կառավարությունը:
(«Հաշվապահական հաշվառման մասին» ՀՀ օրենք, 17-րդ հոդված, 2-րդ մաս)

 

Ո՞վ է կրում հաշվապահական հաշվառման փաստաթղթերի պահպանումը կազմակերպելու պատասխանատվությունը.

1. Կազմակերպության ղեկավարը:
 («Հաշվապահական հաշվառման մասին» ՀՀ օրենք, 19-րդ հոդված, 3-րդ մաս)

Հաշվետու տարին ո՞ր ժամանակաշրջանն է ներառում. 

1. Տվյալ տարվա հունվարի 1-ից մինչև դեկտեմբերի 31-ը ներառյալ ընկած ժամանակաշրջանն է: 
 ( «Հաշվապահական հաշվառման մասին» ՀՀ օրենք, 22-րդ  հոդված, 2-րդ մաս)

Նոր ստեղծված կազմակերպության համար առաջին հաշվետու տարին ո՞ր ժամանակաշրջանն է ներառում.
1. Դրանց պետական գրանցման օրվանից մինչև տվյալ տարվա դեկտեմբերի 31-ը ներառյալ ընկած ժամանակաշրջանը:
 ( «Հաշվապահական հաշվառման մասին» ՀՀ օրենք, 22-րդ  հոդված, 2-րդ մաս)
Ե՞րբ են կազմակերպությունները ներկայացնում ֆինանսական հաշվետվություններ.

1. Մինչև հաշվետու տարվան հաջորդող տարվա ապրիլի 15-ը:
 («Հաշվապահական հաշվառման մասին» ՀՀ օրենք, 23-րդ  հոդված, 2-րդ մաս)
Ե՞րբ են կազմակերպությունները ներկայացնում միջանկյալ ֆինանսական հաշվետվություններ.

1. Միջանկյալ հաշվետու ժամանակաշրջանի ավարտից հետո ոչ ուշ, քան 60 օրվա ընթացքում, եթե օրենքով այլ ժամկետ սահմանված չէ:
( «Հաշվապահական հաշվառման մասին» ՀՀ օրենք, 23-րդ  հոդված, 2-րդ մաս)
Ո՞ր օրն է համարվում ֆինանսական հաշվետվությունների ներկայացման օր:
1. Դրանց` ըստ պատկանելության հանձնելու կամ փոստով ուղարկելու օրը:
 ( «Հաշվապահական հաշվառման մասին» ՀՀ օրենք, 23-րդ  հոդված, 3-րդ մաս)

Ի՞նչ  հարաբերություններ է կարգավորում «Գնումների մասին» ՀՀ օրենքը.

1. Պատվիրատուների կողմից ապրանքների, աշխատանքների և ծառայությունների ձեռքբերման գործընթացի հետ կապված հարաբերությունները, սահմանում այդ հարաբերությունների կողմերի հիմնական իրավունքները և պարտականությունները:
 ( «Գնումների մասին» ՀՀ օրենք, 1-ին հոդված) 

Նշվածներից ո՞րը «Գնումների մասին» ՀՀ օրենքում օգտագործվող «պատվիրատու»   հասկացությունից չէ. 

1. Պետական մարմինների մասնակցությամբ ստեղծված կազմակերպությունները։ 

(«Գնումների մասին» ՀՀ օրենք, 2-րդ հոդված, 1-ին կետ)

Ի՞նչ իմաստ ունի «Գնումների մասին» ՀՀ օրենքում օգտագործվող «պայմանագիր»   հասկացությունը. 

1. Գնում կատարելու նպատակով կնքվող գրավոր գործարք:
       ( «Գնումների մասին» ՀՀ օրենք, 2-րդ հոդված, 4-րդ կետ)

Ի՞նչ իմաստ ունի «Գնումների մասին» ՀՀ օրենքում օգտագործվող «մասնակից»   հասկացությունը. 

1. Պատվիրատուի  հետ  պայմանագիր (շրջանակային համաձայնագիր)  կնքելու նպատակով  գնումների  գործընթացին  մասնակցող  անձ:
(«Գնումների մասին» ՀՀ օրենք, 2-րդ հոդված, 6-րդ կետ)

Ի՞նչ իմաստ  ունի «Գնումների մասին» ՀՀ օրենքում օգտագործվող «հրավեր»  հասկացությունը. 

1.  Պայմանագիր (շրջանակային համաձայնագրով) կնքելու նպատակով մասնակցին առաջարկվող  պայմաններ:



    («Գնումների մասին» ՀՀ օրենք, 2-րդ հոդված, 8-րդ կետ)
Ի՞նչ իմաստ ունի «Գնումների մասին» ՀՀ օրենքում օգտագործվող «հայտ»   հասկացությունը. 

1. Հրավերի հիման վրա մասնակցի կողմից ներկայացվող առաջարկ:
 («Գնումների մասին» ՀՀ օրենք, 2-րդ հոդված, 9-րդ կետ)
Ի՞նչ իմաստ ունի «Գնումների մասին» ՀՀ օրենքում օգտագործվող «պայմանագրի ապահովում»   հասկացությունը.
1. Օրենքով նախատեսված դեպքերում ընտրված մասնակցի կողմից պայմանագրով  ստանձնվող պարտավորությունների կատարումն ապահովող  միջոց:

(«Գնումների մասին» ՀՀ օրենք, 2-րդ հոդված, 11-րդ կետ)
Ո՞ր  մարմինն  է,  ըստ «Գնումների մասին»  ՀՀ օրենքի,  համարվում  «լիազորված  մարմին».
1. Պետական ֆինանսների կառավարման բնագավառում Հայաստանի Հանրապետության կառավարության քաղաքականությունը մշակող և իրականացնող Հայաստանի Հանրապետության գործադիր իշխանության պետական մարմին:
     («Գնումների մասին» ՀՀ օրենք,  2-րդ հոդված,  14-րդ կետ)

Ի՞նչ իմաստ ունի «Գնումների մասին»  ՀՀ օրենքում օգտագործվող «գնման առարկա»   հասկացությունը.
1. Գնվող ապրանքը, աշխատանքը կամ ծառայությունը:
     («Գնումների մասին» ՀՀ օրենք,  2-րդ հոդված,  18-րդ կետ)

Որքա՞ն է կազմում  գնումների բազային միավորը. 

1. Մեկ  միլիոն  Հայաստանի  Հանրապետության  դրամ:
«Գնումների մասին» ՀՀ օրենք,  2-րդ հոդված,  23-րդ կետ)

